
Стопанската комора на Северна Македонија 

ПРВА комора и ПРВА институција во РСМ 
со новиот стандард ISO 9001:2015

Вие сте надеж за стотина илјада фирми на Балканот и вашата одговорност е на највисоко можно ниво. Многупати досега 
направивте преседани на штета на малите земји и нивните надежи. Повлечете вистински потези, одржете го бизнисот на 
Западен Балкан и отворете перспектива. Немојте да дозволите заклучоците да останат мртва буква на хартија.

Конечно оваа недела Самитот на лидерите на ЕУ со Западен Балкан, таканаречен Берлински процес, се враќа во Берлин 
(3.11.2022 година). Изгубивме седум години вртејќи по европските метрополи, како да не знаеме дека одлуките се носат во 
Берлин. Затоа, минатата година на 1.11.2021 година, под наслов „ЕУ И НИЕ – БУГАРИЈА И ТИЕ“, јасно истакнавме барање да 
се врати Берлинскиот процес во Берлин, затоа што, како што беше тргнал, ќе завршеше во Ла Валета (Малта). А враќањето 
во Берлин веднаш донесе конкретни резултати.

Во најавата на Самитот е потпишување неколку спогодби, кои само продолжуваат да ја потврдуваат потребата од 
регионална поврзаност. Ќе се одобри патување со лични карти низ сиот регион на Западен Балкан; во рамките на 
регионот ќе се признаат професионалните квалификации на докторите по медицина и по стоматологија и на архитектите, 
во формат кој ќе ги отстрани пречките на националното законодавство, а ќе се поедностави и процесот на нострификација 
на дипломите за високо образование во сите 6 земји на ЗБ. Во најава е и укинување на визниот режим меѓу Косово и Босна 
и Херцеговина.

Европските лидери мора да разберат дека на балканскиот бизнис му е преку глава да биде понижуван, условуван и 
одложуван. Доста ни е од редицата камиони и од границите на секој чекор (јасните перспективи до 2030, 2040, 2050, 2060). 
Она што ние како бизнис треба да го направиме е највнимателно да ги прочитаме пораките и да ги прифатиме реалните 
забелешки, забрзувајќи ги процесите на економски развој, затоа што очигледно е дека сами не можеме да се справиме со 
овие предизвици и тој дел од патот мора да го поминеме под менторство на Европската комисија.

Насоките на ЕУ се создавање регионален пазар на Западен Балкан, кој ИНТЕГРИРАНО треба да се поврзе со Европската 
Унија преку Европската економска заедница – ЕЕЗ. Ние, како држава, ги имаме исполнето минималните копенхашки 
критериуми, кои се основа за каков било почеток на преговорите со ЕУ, и упорно работиме на нивно започнување.

На 28.7.2021 година во интервју за МИА јасно кажав: „БАЛКАНОТ ДА СЕ ОТВОРИ, ИСТОРИЈАТА ДА СЕ ЗАТВОРИ, БИЗНИСОТ 
ДА СЕ ОБЕДИНИ“, со што укажуваме дека ни е доста од затвореност, корупција, сива економија и од евтина работна сила. 
Не сакаме повеќе понижувања дека сме неспособни да се интегрираме во меѓународната заедница и дека некој однадвор 
треба секогаш да ги решава нашите проблеми. Бараме да се отвори Балканот, да се затвори историјата, да се обедини 
бизнисот и да се истрае во примената, без оглед на отпорот на конзервативните сили. Неопходно е регионот што побргу 
да се апстрахира од деструктивниот процес на балканизација. Европските лидери кон овој процес треба да пристапат 
најодговорно и професионално, зашто трпението и наклонетоста на бизнисот кон европските вредности може да се 
доведе во прашање.

ПОРАКА ДО ЕВРОПСКИТЕ ЛИДЕРИ
ПОКРОВИТЕЛИ 

НА СТОПАНСКАТА КОМОРА НА СЕВЕРНА МАКЕДОНИЈА

vitaminka

®

ПРЕМИУМ Покровители

СТАНДАРД Покровители СИЛВЕР Покровители

АЗЕСКИ ВО ПОСЕТА НА ДИХК ВО БЕРЛИН Компании членки на Комората добитници на Национални 
награди со најдобро имплементиран систем за безбедност и 

здравје при работа
ретседателот на СКСМ Бранко Азески и претседателот на Советот за унапредување на 
индустриското производство и за извоз при Комората, Виктор Мизо, се во дводневна, интензивна 
бизнис-активност во Германија. Денеска (4.11.2022 г.), во седиштето на Асоцијацијата на германски 
стопански и индустриски комори (ДИХК), Азески и Мизо ќе имаат средба со раководството на ДИХК. 
Во текот на денот ќе се реализираат средби и со постојните германски инвеститори во Македонија 
за продлабочување на соработката, а ќе остварат контакти и со нови потенцијални инвеститори. 

ДИХК, формирана пред 150 години, во 1872 година, претставува централна организација која 
обединува 79 локални стопански и индустриски комори (Industrie- und Handelskammern, IHKs) низ 
цела Германија.

Седиштето е во Берлин, од каде што успешно координира мрежа на повеќе од 140 стопански 
комори, делегации и претставништва на германското стопанство во 92 земји во светот:

•     Европа – 36 земји,
•     Азија – 20 земји,
•     Блискиот Исток/Северна Африка – 10 земји,
•     Северна Америка – 7 претставништва,
•     Африка – 7 земји,
•     Јужна и Централна Америка – 21 земја.

ДИХК има своја канцеларија во Брисел повеќе од 60 години (oд 1961 година) за да ги застапува 
интересите на германските компании. Од 2004 година е лоцирана на едно место, преку европската 
чадор-организација Eurochambres во „Куќата на европските комори“ во Брисел, со цел зајакнување 
на соработката со европските партнери.

Главните задачи на коморите се унапредување на надворешната трговија, стручно оспособување, 
регионален економски развој и општи услуги за своите членки. Членството во Комората е 
задолжително, што значи дека сите компании регистрирани во Германија, со исклучок на 
занаетчиите, слободните професии и на фармерите, со закон за стопански комори -IHK-Gesetz од 
1956 година се обврзани да се приклучат во Комората. ДИХК има повеќе од три милиони членки, 
меѓу кои членки се не само големи компании, туку и трговци на мало и угостители.

Синоќа, на маргините на Самитот на ЕУ и Западен Балкан, Азески и Мизо организираа вечера 
со раководството на КОСТАЛ (светски лидер во производство на мехатроника и на енергетска 
електроника за премиум автомобилски брендови со 20.000 вработени и со годишен обрт од 
три милијарди евра). На вечерата присуствуваше и делегација од Владата на РСМ, предводена 
од премиерот Димитар Ковачевски. На средбата се разговараше за состојбите во постојната 
инвестиција на КОСТАЛ во Охрид од околу сто милиони евра и за идните планови за проширување 
и за диверзификација на активностите во Македонија.

Со цел подигање на свеста за улогата и значењето на заштитата на здравјето и безбедноста на 
работните места во организација на Министерството за труд и социјална политика заедно со 
Советот за безбедност и здравје при работа поддржан од Фондацијата „Фридтих Еберт“ беше 
одржана Европската недела на безбедност и здравје при работа.

На настанот беа доделени и Национални награди за компаниите со најдобро имплементиран 
систем за безбедност и здравје при работа.

Добитници на Националните награди за оваа година беа компаниите: „Комфи Ангел“ – Прилеп,  
„Макстил“ – Скопје и „Кнауф Радика“ – Дебар кои воедно се долгогодишни  активни членки на 
Стопанската комора на Северна Македонија.

Компаниите и покрај состојбите со кои се соочуваат изминатиот период како што е пандемијата, 
економската и енергетската криза сепак, останаа доследни на постојаното подобрување, 
унапредување и модернизирање на системите за безбедност и здравје при работа. И оваа година, 
согласно веќе воспоставената пракса се реализираше и се спроведе постапката на оценување на 
системите за БЗР во рамки на компаниите од Република Северна Македонија кои се пријавија на 
јавниот повик.



4 ноември 2022, Бр. 505

БИЗНИС ИНФО БИЗНИС ИНФО 76

Македонско-турски деловни средби со жени претприемачи од 
Стопанската индустриска комора на Кочаели

Стопанската комора на Северна Македонија и Фондацијата за менаџмент и индустриски 
истражувања, во соработка со Стопанската индустриска комора од Кочаели, Република Турција, 
а со поддршка на Европската мрежа за бизнис можности – (ЕЕН мрежа), организираа компаниска 
мисија и деловни средби меѓу жени претприемачи од двете земји (31.10.2022 година). 

На Македонско-турските деловни средби присуствуваа 15 компании од Република Турција и 
претставници од околу 35 компании од земјава.

Во стопанската делегација од Турција беа присутни жени претприемачи од областа на металната 
и градежната индустрија, автомобилската и текстилната  индустрија,  ИТ секторот, секторот за 
недвижнини, секторот за консултантски и тренинг услуги како и  производители на производи на 
потребите на градежништвото, особено за греење, ладење и вентилација, производи од пластика 
и алуминиумски профили за мебел и декорација; архитектонски услуги, недвижнини, консултантски 
и тренинг услуги, трговија на злато и накит и слични дејности. 

Република Северна Македонија е сигурна земја за деловна соработка, а и за вложување, со одлични 
бизнис услови, компаративна предност е близината до европските пазари, а нашата цел е да ги 
развиваме партнерствата со силни економии, како што е турската, во насока на интензивирање 
на трговската размена и директните инвестиции обострано, во двете насоки - истакна Ирена 
Мојсовска, проект менаџер на ЕЕН за Комора, партнер во проектот, од Стопанската комора на 
Северна Македонија.

Во Северна Македонија постојат неискористени можности за соработка и инвестирање во 
инфраструктурата, автомобилската и текстилната индустрија, земјоделството, и во туризмот, со 
можност потенцијалите на турското стопанство за нас да станат реалност, со интенција турските 
инвестиции во земјава да се зголемат во блиска иднина - додаде Мојсовска.

Габриела Костовска Богоеска, ко-основач и извршен директор на Фондацијата за менаџмент и 
индустриски истражувања (Мир фондација), пред присутните се обрати и истакна дека и е особено 
драго што го започнуваме овој постпандемски период на работа на ЕЕН мрежата токму со 
билатерални средби со жени претприемачи од Република Турција. 

Токму преку реализација на настани  и активности во рамките на тематската група за женско 
претприемништво која функционира преку ЕЕН мрежата целта е да овозможиме што е можно 
повеќе жени претприемачи да настапуваат на меѓународните пазари.

NURCAN BABALIK од компанијата NACSOFT YAZILIM, ИТ сектор, претседателка на Советот на 
жени претприемачи од Кочаели, се обрати пред присутните и истакна дека Советот на жени 
претприемачи е основан во 2008 година во рамки на Унијата на турските комори и стокови берзи  
на Турција (ТОББ) за развивање на генерални политики за поддршка на женското претприемништво 
во земјата, како и унапредување на женското претприемништво преку организација на тематски 
тренинзи, семинари, обуки и други едукативни настани.

Во Советот се вклучени 32 извршни членови со 232 активни жени претприемачи од различни 
стопански дејности: ИТ индустрија, хемиска и фармацевстка индустрија, текстил и конфекција, 
консалтинг услуги и друго.

Една од мисиите на Советот на жени претприемачи од Кочаели е зголемување на свеснсота 
за женското претприемништво развивање на претприемачката култура меѓу жените со цел 
зајакнување на економскиот и општествениот статус на жените, во насока на  зголемување на 
конкуретноста на жените во земјата и интернационализација на меѓународните пазари. 

Ваквите билатерални средби се особено значајни за интензивирање на вмрежувањето и за 
соработката помеѓу жените претприемачи од двете земји.

Регионот на Кочаели е познат по производство на производи од металната и автомобилската 
индустрија, индустријата за камен и земја, а најпознати се по хемиската индустрија со учество 
од 28% од вкупното производство. Индустријата на Кочаели индиректно поврзува и научно 
истражувачки центри како Универзитетот Кочаели, Универзитетот Сабанџи, Истражувачкиот 
центар Мармара, Технолошкиот институт Гебзе, TÜBİTAK, Технопарк, но и многу други истакнати 
институции и организации, кои го прават овој регион главен центар за научно истражување и 
развој.

Оваа компаниска мисија се организира во рамки на европската мрежа за бизнис можности која е 
најголемата мрежа наменета за подршка на малите и средни компании, (ЕЕН мрежата), а главна цел 
е поддршка на малите и средните бизниси во земјава и пошироко, со можност за интензивирање 
на бизнис-релациите со цел поефикасна соработка на жените претприемачи од Република Турција 
и од Република Северна Македонија.

По завршувањето на пленарниот дел се одржаа и деловните средби каде се остварија контакти и 
се разменија искуства помеѓу жените претприемачи од двете земји.

Центар за едукација 
и развој на човечки ресурси

Контакт лица:

м-р Анита Митревска
 ++ 389 2 3244057

 anita@mchamber.mk

м-р Елизабета Андриевска-Ефтимова
 ++ 389 2 3244074

 beti@mchamber.mk 

КАКО ДО НАЈДОБРО ПРАКТИКУВАЊЕ НА ПРИВАТНОСТА 
КАЈ ПРАВНИТЕ ЛИЦА ПОСЛЕ УСОГЛАСУВАЊЕ НА ЗАКОНОТ 

НА ЗАШТИТА НА ЛИЧНИТЕ ПОДАТОЦИ

Семинар 
11.11.2022

Постојат активности кои сите правни лица ги прават за да постигнат усогласеност со ЗЗЛП, 
но патот не завршува тука и затоа треба да се обрне внимание на задржување на усогласеноста 
со практикување на приватноста. Доколку компаниите ја постигнат усогласеноста на правилен 
начин со подготовка за практикување на приватноста, начелата од ЗЗЛП нема да бидат товар 
и трошок туку предност и доказ за висока одговорност кон приватноста на субјектите на лични 
податоци.

Во делот на практикувањето ќе се збори за обврските како и за рано откривање на 
непосакувани настани кои би можеле да влијаат значително на приватноста и да резултираат со 
казни. Тука ќе бидат опфатени најдобрите практики за преглед на тековни активности поврзани 
со практикување на приватноста.

Во делот на автоматизација на практикувањето ќе се збори за операциите кои треба да се 
работат во практикувањето и можноста за нивните автоматизирани активности. Темата опфаќа 
и предлог решенија кои би можеле да заштедат многу време и пари како и елиминирање на 
иницијална инвестиција за нивно воведување и користење.

 

Предавач:
-    М-р Мане Пиперевски – Експерт и консултант за сајбер безбедност и заштита на 

личните податоци со 15 години интернационално практично искуство.

Контакт лица:

м-р Анита Митревска
 ++ 389 2 3244057
 anita@mchamber.mk

м-р Елизабета Андриевска-Ефтимова
 ++ 389 2 3244074
 beti@mchamber.mk 

Контакт лица:

м-р Анита Митревска
 ++ 389 2 3244057
 anita@mchamber.mk

м-р Елизабета Андриевска-Ефтимова
 ++ 389 2 3244074
 beti@mchamber.mk 

ЗАКОНСКИ РОК ЗА ПОДНЕСУВАЊЕ НА ПЛАН И ЛИСТА 
НА АРХИВСКИ ЗНАЦИ СО НИВНИ РОКОВИ НА ЧУВАЊЕ, 

НАЗНАЧУВАЊЕ НА КОМИСИЈА ЗА НЕГОВО ИЗГОТВУВАЊЕ
Семинар 
14.11.2022

Целта на семинарот е да се разработат темите кои се однесуваат на изготвување на 
план и листа со рокови на чување, како и назначување на комисија за негово изготвување. 
Начинот на користење и одбележување на документите со соодветни организациони единици 
и користење на рокови на нивно чување. Поднесување на известување за користење на попис 
на документи за тековна 2023 година до Државен архив на Република Северна Македонија.

Целна група за семинарот:
- директори, раководители на сектори за нормативно-правни работи во компаниите, 

вработени во компаниите задолжени за архивско и канцелариско работење, како и за сите 
заинтересирани субјекти чиј предмет на работење е поврзан со темите на семинарот, како и 
за сите оние кои во своите компании и институции сакаат да ги подобрат и да ги унапредат 
техниките на  канцелариското и архивското работење, да се информираат околу Законот 
архивски материјал, Уредбата за канцелариско и архивско работење.

Предавач:
-м-р Валентина Тодоровска, магистер по економски науки, специјалност финансиски 

менаџмент, управител на „Акаунтинг Солушнс“ со 25-годишно искуство во областа на архивското 
работење.

Заинтересираните за учество на овој онлајн семинар можат да се пријават најдоцна до     
10.11.2022 година. 

РЕГИОНАЛЕН БИЗНИС ФОРУМ 15 ноември 2022 
година (вторник) во Нови Сад, Србија

Саем и билатерални средби „Suppliers Balkan Expo – 
SUBEX“ - 15-16.11.2022, Хотел „Double tree by Hilton“

Форум 
15.11.2022

Саем 
15.11.2022 - 
16.11.2022

Стопанската комора на Северна Македонија, во соработка со Стопанската и 
индустриската комора на Војводина, Агенцијата за развој на Војводина, Автономната 
покраина на Војводина, Собранието на европските региони, а со подршка на Европската 
мрежа на претприемачи, (Enterprise Europe Network-EEN), се  организира петиот по ред 
РЕГИОНАЛЕН БИЗНИС ФОРУМ, кој ќе се одржи на 15 ноември 2022 година (вторник) во Нови 
Сад, Србија.

Со цел интензивирање на економската соработка во регионот и пошироко, 
Регионалниот бизнис форум, Ви нуди можност да ги споделите и презентирате вашите идеи 
и бизнис потенцијали, да се поврзете со компании и институции кои го поддржуваат развојот 
на деловното опкружување, да најдете меѓународни партнери за соработка, заеднички 
инвестиции и заеднички пристап до трети пазари, како и размена на технологии и знаење, 
како и соработка во проекти копи се наменети за конкурентност и иновации, финансирани од 
ЕУ и други донатори.

На Регионалниот Бизнис Форум во Нови Сад, ќе учествуваат еминентни компании 
од регионот, како и стопански комори, агенции за регионален развој и други институции 
од регионот и пошироко, кои ќе даваат поддршка за развој на малите и средни компании, 
со цел јакнење на деловната соработка, склучување на нови договори и привлекување на 
инвестиции. 

Ве молиме своето присуство задолжително да го регистрирате онлајн до 14 Ноември 
2022 година, и да закажете онлајн состаноци со други компании кои се од Ваш интерес, преку 
следниот линк: https://rbf2022.b2match.io/

За дополнителни информации, Ве молиме погледнете ја следната страница: http://www.
rbf.vojvodina.gov.rs или контактирајте: rbf@vojvodina.gov.rs

Контакт лица:
Ирена Мојсовска
 ++ 389 2 3244009
 irena.mojsovska@mchamber.mk

Сашо Деспотоски
 ++ 389 2 3244089
 saso@mchamber.mk
 .

Со поддршка на Стопанската комора на Северна Македонија, а во организација на 
Делегацијата на германското стопанство во Северна Македонија (АХК), во периодот 15-16 
ноември 2022 година се организира СаемотSuppliers Balkan Expo – SUBEX, кој ќе се одржи во 
Хотел „Хилтон“ – Скопје.

SUBEX е дводневен настан за фирми од лесната индустрија (металопреработувачката 
индустрија – пластика, дрво, храна и пијалаци – и од текстилната индустрија), како и од секторот 
ИКТ во областа на индустријата.

Целта на настанот е да се понудат можности за соработка меѓу германски компании и 
компании од земјите на Западен Балкан и од регионот преку Б2Б-средби, конференција со 
панели, како и преку дел за изложувачи. 

Ве молиме своето присуство да го потврдите со пополнување на пријавниот лист (ид веб 
страницата www.mchamber.mk) и да го доставите до лицето за контакт најдоцна до 10.11.2022, 
четврток.

Лице за контакт: м-р Сања Николова, тел: 02/3244-091, моб: 071/230-452, електронска 
адреса: sanja@mchamber.mk..

http://www.mchamber.mk

МЕЃУНАРОДЕН ФОРУМ ЗА МАШИНИ И 
ИНЖЕНЕРСТВО „ПРОЕКТИРАЊЕ МЕХАНИЗАЦИЈА И 

ПОСТРОЈКИ“
ВНАТРЕШНА КОМУНИКАЦИЈА ВО КОМПАНИЈАТА

Форум 
16.11.2022 - 
17.11.2022

Семинар 
16.11.2022

Со цел размена на знаење и искуства за најновите трендови во технологијата за 
машини и инженерство и проширување на нови пазари, Стопанската комора на Австрија, 
во соработка со Трговското одделение при Амбасадата на Република Австрија во Република 
Македонија, Стопанската комора на Македонија и Enterprise Europe Network, Ве покануваат да 
бидете дел од претстојниот Меѓународен форум што ќе се одржи на 16-17.11.2022 година, во 
Стопанската комора на Австрија, Виена.

 На деловните средби, на коишто ќе присуствуваат компании од целиот свет, 
учесниците ќе имаат можност да остварат директни деловни контакти со потенцијални 
партнери, добавувачи и идни потрошувачи, како и да споделат искуства и експертиза во 
примена на најновите технологии во инженерството, особено во делот на проектирање 
механизација и постројки.

Настанот ќе се одржи на 16-17.11.2022 година  во Стопанската комора на Австрија во 
Виена, или можете да го проследите онлајн во живо.

 
Ве информираме дека доколку сакате да учествувате на овој настан како и на деловните 

средби, задолжително треба да се регистрирате на следниот линк: https://machinery2022.
b2match.io каде можете да ги погледнете сите компании коишто се пријавени, програмата и 
сите останати релевантни информации во врска со настанот. 

Рокот за пријавување и регистрација е до 12.11.2022 година. 

Пријавувањето за сите заинтересирани компании е бесплатно, а  трошоците за превоз 
на релација Скопје - Виена - Скопје се на товар на самите компании. 

 Контакт лица:
Ирена Мојсовска
 ++ 389 2 3244009
 irena@mchamber.mk

Влатко Стојановски
 ++ 389 2 3244004
 vlatko@mchamber.mk 

 Контакт лица:
м-р Анита Митревска
 ++ 389 2 3244057
 anita@mchamber.mk

м-р Елизабета Андриевска-Ефтимова
 ++ 389 2 3244074
 beti@mchamber.mk 

Организациската комуникација е важен аспект од деловното опстојување на секоја 
компанија. Таа е темел и појдовна точка за постигнување повисока компаниска ефикасност. 
Организациската комуникација го овозможува преносот на информации меѓу вработените и 
ги решава и елиминира недоразбирањата меѓу нив. Без оглед на тоа колку организациското 
комуницирање изгледа како секојдневен и едноставен процес, кој сам по себе се одвива, 
добрите менаџери знаат дека мора да се потрудат добро да ги искористат вештините за деловна 
комуникација за остварување деловни придобивки за компанијата. 

На интерно ниво, добрите вештини за комуницирање придонесуваат за воспоставување 
добри меѓучовечки односи помеѓу вработените, но и на релација вработени – менаџери. 
Добрата комуникација помага при создавање на успешна деловна средина и организациска 
култура каде што постои меѓусебно почитување и мотивираност на вработените за остварување 
на организациските цели, но и каде што се негуваат правилните норми, вредности и ставови. 

Добрите вештини за комуницирање го овозможуваат тоа. Кога се размислува за деловната 
комуникација на екстерно ниво, несомнено е дека прво на што неизбежно би се помислило е 
комуникацијата која организацијата ја има со клиентите, добавувачите и другите соработници. 
Ова е исто толку важна димензија на деловната комуникација. Во современата глобална 
економија, кога многу малку компании функционираат само во границите на земјата во која се 
наоѓаат, наспроти мноштвото компании што се одлучуваат да функционираат меѓународно, 
не смее да се заборави и подобрувањето на интерперсоналниот и интеркултурниот однос. 
Сите претходно наведени аспекти на корисноста на добрите вештини за интерна и екстерна 
деловна комуникација имаат статус на начини преку кои индиректно или директно се помага 
при остварувањето на организациските цели, што секако води кон позитивен ефект врз 
успешноста и ефикасноста на компанијата. 

Предавачи: Проф. д-р Драган Ѓурчевски, доктор на економски науки, специјалност 
меѓународна економија и -Доц. д-р Викторија Трајков, доктор на економски науки, специјалност 
маркетинг и брендирање..

Покана за учество на Нордискиот саем за органска 
храна и на „Еколивинг Скандинавија“

Малме, Шведска 

КОРИСТЕЊЕ НА УСЛУГИТЕ НА ОПЕРАТИВЕН 
ЦЕНТАР ЗА САЈБЕР БЕЗБЕДНОСТ ЗА ПОСТИГНУВАЊЕ 

НА УСОГЛАСЕНОСТ СО ЗАКОНОТ ЗА ЗАШТИТА 
НА ЛИЧНИ ПОДАТОЦИ И НАЈЕКОНОМИЧНО 

ПРАКТИКУВАЊЕ НА ПРИВАТНОСТА

Саем 
16.11.2022 - 
17.11.2022

Семинар 
16.11.2022

Стопанската комора на Северна Македонија, во рамките на Проектот „ЕЕН“ и во 
соработка со Нордискиот саем за органска храна и со „Еколивинг Скандинавија“, ве 
покануваат да учествувате на саемот кој ќе се одржи во Малме, Шведска, на 16 и на 17 
ноември 2022 година. 

Овој саем е вистинското место за средба на купувачите и на производителите кои 
имаат дејност во одржливата и во органската индустрија, бидејќи постои можност за 
поврзување со бизнис-партнери на однапред закажани бизнис-средби, што би придонело за 
интернационализација на вашиот бизнис. 

Учеството на настанот е бесплатно, со претходна задолжителна регистрација за сите 
учесници на следниот линк: https://noff-and-els-matchmaking-2022.b2match.io/home.

Дополнителни информации за закажување Б2Б-состаноци со потенцијални бизнис-
партнери се достапни на следниот линк: https://noff-and-els-matchmaking-2022.b2match.io/
page-2341.

Трошоците за превоз и за сместување ќе бидат на товар на самите компании/учесници.

Зошто да го посетите овој настан?

Ќе се запознаете со повеќе од 500 производители на природна и здрава храна и 
пијалаци, козметика и на производи за убавина, вклучувајќи и најдобри понуди од Нордискиот 
Регион, меѓународни брендови, но и интересни стартапи. Нордискиот саем за органска храна 
е најголемиот сертифициран настан за органска храна и пијалаци во овој регион, додека, пак, 
„Еколивинг Скандинавија“ е најголемиот настан за одржливост во Нордискиот Регион, кој се 
залага за природно здравје, убавина и за одржливо живеење. 

 Контакт лица:
Ирена Мојсовска
 ++ 389 2 3244009
 irena@mchamber.mk

 Контакт лица:
м-р Анита Митревска
 ++ 389 2 3244057
 anita@mchamber.mk

м-р Елизабета Андриевска-Ефтимова
 ++ 389 2 3244074
 beti@mchamber.mk 

Во сајбер светот во кој ниеден бизнис/компанија/правно лице не е изоставено, постојат 
многу регулативи и закони кои налагаат користење сајбер безбедност. Трошоците и времето 
за добивање на сајбер безбедност се зголемуваат со новите технологии само доколку не се 
прифатат истите како можност за нивна употреба. Да се поседува опрема/софтвер/човечки 
капацитети претставува значителен трошок, затоа правните лица започнаа со користење на 
добавувачи на ИТ услуги кои ќе ги намалат иницијалните почетни трошоци и ќе овозможат 
веднаш користење на ИТ сервисите за нивни цели. Во иста насока се движи и сајбер безбедноста 
каде добавувачите на ИТ услуги почнуваат со нивниот нов сервис “оперативен центар за сајбер 
безбедност”. 

Тука ќе се запознаеме со овој нов сервис наречен “оперативен центар за сајбер 
безбедност” во поглед на неговите можности и видови на услуги на техничко, но и значителен 
дел на бизнис ниво.

Ќе бидат опфатени следните елементи:
•    Зошто “оперативениот центар за сајбер безбедност” е најдоброто
     и економски исплатливо решение за усогласеност со ЗЗЛП и практикување на 

приватноста.
•    Како да одбереме која услуга на “оперативениот центар
      за сајбер безбедност” е најдобра за нашиот бизнис.
•    Можности за миграција на техничките мерки на “оперативениот центар за сајбер 

безбедност”.
 
Предавач:
-    М-р Мане Пиперевски – Експерт и консултант за сајбер безбедност и заштита 

на личните податоци со 15 години интернационално практично искуство

Ваш деловен соработник 
во светот на бизнисот

Посетете:
www.mchamber.mk

Ве очекуваме!

СТОПАНСКА  КОМОРА 
НА  СЕВЕРНА МАКЕДОНИЈА

Стопанска комора на Северна Македонија
ул. „Димитрие Чуповски“ 13, Скопје

тел: : (02) 3244000, факс: (02) 3244088

http://www.facebook.com/chamber.mk

http://www.twitter.com/Chamber_MK

http://www.youtube.com/user/MKChamber

http://www.linkedin.com/company/economic-chamber-of-macedonia

